
• 5.1. Бизнес-режани ишлаб чиқишни бошқариш 

 

• Бизнес-режанинг асосланганлиги ва ишончлилиги ўзаро боғлиқ 

бўлган ва бир-бирини тўлдириб турувчи жараѐнлардир. Бизнес-

режанинг асосланганлик даражаси қанчалик юқори бўлса, унинг 

ишончлилиги, талаб қилиниши ва фойдалилиги ҳам шунчалик 

юқори бўлади. Бунинг учун бизнесни режалаштириш жараѐнини 

бошқариш зарур бўлиб, у қуйидагиларга имкон беради: 

• корхона фаолиятининг муайян йўналишларини, мақсадли 

бозорлар ва корхонанинг улардаги ўрнини аниқлаш; 

• корхонанинг қисқа ва узоқ муддатли мақсадларини, шунингдек, 

уларга эришиш тактика ва стратегияларини ифодалаш. 

Танланган ҳар бир стратегия учун жавобгарларни белгилаш; 

• корхонанинг иқтисодий ҳолатини ҳамда белгиланган 

мақсадларга эришиш учун зарур бўлган мос келувчи моддий, 

молиявий ва бошқа ресурслар ҳолатини баҳолаш; 



• истеъмол бозорига чиқарилувчи маҳсулот (иш, хизмат) ҳажми 

ва номенклатурасини аниқлаш ҳамда бир вақтнинг ўзида уларни 

яратиш ва сотиш харажатларини аниқлаш; 

• кадрларни танлаш, уларнинг белгиланган мақсад ва 

вазифаларни бажаришга мос келишини баҳолаш, мос келувчи 

ҳар бир участкада ходимлар меҳнати маҳсулдорлигини 

рағбатлантириш учун зарур шароитлар яратиш; 

• бизнес-режани амалга оширишга тўсқинлик қилиши мумкин 

бўлган қийинчиликлар ва «кўзга кўринмас» тўсиқларни 

олдиндан кўра билиш. 

• Бизнес-режани ишлаб чиқиш жараѐнида корхона (фирма) 

раҳбариятининг иштирок этиш даражаси муҳим аҳамият касб 

этади.  



 

• 5.2. Бизнес-режанинг ресурслар билан таъминланганлиги 

•   

• Маълумки, бизнес-режа корхона фаолиятининг жорий ва 

истиқболдаги стратегиясини амалга ошириш, биринчи навбатда, 

нимани, қанча ва ким учун ишлаб чиқариш вазифасини 

бажаришга хизмат қилиши лозим. Мазкур ишлаб чиқариш 

стратегияси,  табиийки, бизнес-режани тузиш босқичидаѐқ 

ресурслар таъминоти билан мустаҳкамланиши лозим. 

• Ресурслар билан таъминланганлик – бизнеснинг асосий 

қоидаларидан бири бўлиб, мулкчилик қайси шаклида 

эканлигидан қатъи назар мажбурий ҳисобланади. Моддий, 

меҳнат, молиявий ва техник-технологик ресурсларсиз 

маҳсулотни ишлаб чиқариш жараѐнининг имкони йўқлиги ҳам 

исбот талаб қилмайдиган қоидадир. Шу сабабли янги ѐки жорий 

ишлаб чиқаришни ташкил этиш жараѐнида доимо ресурслар 

билан таъминлаганлик масаласи юзага чиқади. Тўғри, бу 

вазифани ҳал қилиш методикаси кўп жиҳатдан ресурслар тури, 

ишлаб чиқариш миқѐси ва характерига боғлиқ бўлади. 



 

• Моддий ресурсларни тежашнинг асосий йўналишлари сифатида 

амалиѐтда қуйидагилардан фойдаланиш мумкин: 

• йўқотиш ва чиқитларни камайтириш; 

• бракни йўқотиш; 

• хом-ашѐ ва материллар сарфлашнинг прогрессив усулларини 

ишлаб чиқиш; 

• янги технологияларни жорий қилиш; 

• ўринбоса материалларни қўллаш, иккиламчи хом-ашѐдан 

фойдаланиш ва ҳоказо. 

• Бизнеснинг ривожланиши, корхонанинг муваффақиятли 

фаолият кўрсатиши учун моддий ресурслар ва улардан оқилона 

фойдаланиш билан бирга инвестициялар ҳам муҳим аҳамият 

касб этдаи. Инвестициялар янги корхона яратиш учун ҳам, 

мавжуд корхонани ривожлантириш учун ҳам керак бўлади.  



• 5.3. Ҳозирги даврда ресурслар тежамкорлигини 

таъминлашнинг ўрни ва аҳамияти. 

•   

• Президентимиз томонидан мамлакатимиз иқтисодиѐтининг 

рақобатбардошлигини таъминлашга  тўсиқ бўлаѐтган, ишлаб 

чиқарилаѐтган маҳсулотлар сифатининг паст бўлишига, 

таннархининг эса асоссиз ўсиб кетишига олиб келаѐтган 

омилларни бартараф этиш зарурлигига алоҳида эътибор 

қаратилди. 

• Жумладан, корхоналарда мавжуд  асбоб-ускуналар ҳамда 

технологияларнинг салмоқли миқдори жисмонан ѐки маънавий 

жиҳатдан эскирганлиги; 

• ишлаб чиқарилаѐтган маҳсулотларнинг материал ва энергия 

сарфи юқори даражада эканлиги; 

•  ишлаб чиқарилаѐтган маҳсулотлар сифатини бошқариш 

тизимини жорий этиш, маҳсулотларнинг халқаро стандартларга 

мослигини таъминлаш масаласи барча корхоналарда тўлиқ ҳал 

этилмаганлиги; 

• ишлаб чиқариш қувватларидан фойдаланиш даражаси 

қониқарли эмаслиги таъкидланди. 

 



Иқтисодиёт рақобатбардошлигини ошириш борасида 

кечиктириб бўлмайдиган чора-тадбирлар. 

 

Саноатда маҳсуло таннархини 10-15 фоизга пасайтириш 

борасида дастур ишлаб чиқиш 

 

Мамлакатимиз 

корхоналарида ишлаб 

чиқарилган маҳсулотар 

рақобатбардошлиигини 

оширишни таъминлаш  

юзасидан амалга 

оширилиши кўзда 

тутилаётган чора- 

тадбирлар 

 

Саноатнинг қайта ишлаш тармоқларини жадал 

ривожлантириш, истеъмол товарларининг турини 

кўпайтириш ва сифатини яхшилаш бўйича қўшимча 

имтиѐзларни кўзда тутувчи  махсус қарор қабул қилиш 

 

Ташқи бозорларда харидорбоп,  рақобатбардош бўлган   

юқори ликвидли  маҳсулотлар ишлаб чиқаришни 

кенгайтириш мақсадида экспортга маҳсулот чиқарувчи 

корхоналарни рағбатлантиришни  янада кучайтириш бўйича 

қўшимча чора-тадбирларни тайѐрлаш 

Рақобатбардош маҳсулот  ишлаб чиқарадиган корхонларнинг 

экспорт ярмаркалари ўтказишини кенгайтириш, 

мамлакатимиз корхоналари маҳсулот тақдимотини ўтказиши 

ҳамда экспорт шартномаларини тузиши  учун  уларни 

нуфузли халқаро ярмаркаларга жалб этиш бўйича алоҳида 

Ҳукумат қарорини қабул  қилиш 



 

• 5.4. Режалаштирилаётган бизнесни суғурталаш 

•   

• Суғурталаш – бозор инфратузилмасининг муҳим элементи 

бўлиб, фуқароларнинг ва хўжалик субъектларининг мулкий 

манфаатларини ҳимоя қилиши кўзда тутилади. Суғурталаш 

суғурталовчининг манфаатларини учинчи шахслар 

эътирозларидан ҳамда бу шахсларнинг ўз манфаатларини ҳам 

ҳимоя қилади, чунки суғурталовчининг моддий имкониятларидан 

қатъий назар етказилган зарарни қоплаш кафолатланади. 

• Суғурталашни ҳуқуқий жиҳатдан тартибга солиш ҳар бир 

мамлакатда давлат томонидан белгилаб қўйилувчи қонун ва 

қоидаларга асосан амалга оширилади. Масалан, Францияда уч 

қисмдан иборат бўлган Суғурта кодекси мавжуд. Унинг биринчи 

қисмида қонун нормалари, иккинчи қисмида ҳукумат қарорлари 

мавжуд бўлса, учинчи қисми бошқа маъмурий идораларнинг 

кўрсатмаларидан иборат. 



 

• Бизнес ва тадбиркорлик одатда суғурта объекти бўлмайди. 

Суғурта тизими бутун дунѐда асосан уч йўналишни назарда 

тутади: шахсий суғурта,  мулк суғуртаси ва жавобгарликни 

суғурталаш. Бизнес соҳасида моддий қадриятлар, мулк ва юк, 

депозитлар, тижорат таваккалчиликлари ва бошқалар суғурта 

объекти вазифасини бажаради. 

• Таваккалчиликлар, уларни баҳолаш ва башорат қилиш билан 

боғлиқ масалалар бизнес-режани тайѐрлашда ҳам, келгусида 

уни амалга оширишда ҳам муҳим аҳамият касб этади. Гап 

шундаки, инвесторлар, банкирлар ва бошқа кредиторлар одатда 

корхона ѐки тадбиркор олдида ишлаб чиқаришни ташкил 

этишда қандай муаммолар вужудга келиши ва улар бундай 

вазиятлардан қай тариқа чиқиб кетишини билишни истайдилар. 

Буни баҳолаш одатда муайян фаолият турига ѐки бугунги тил 

билан айтганда мўлжалланаѐтган бизнес-лойиҳанинг миқѐсига 

боғлиқ бўлади. 

